
GEHIGARRIA

Kolore, kolore eta gustu guztiak, de-
nontzat, denontzat ez dira berdinak. 
Hala zioen Mixel Ducau eta Zaldibo-
bok kantatzen zuten kantu ezagunak, 
eta badirudi arrazoi faltarik ez zute-
la. 

Kolorea aztertzen duen zientzia da 
kolorimetria, eta uste baino garran-
tzitsuagoa da janzterako orduan kon-
tuan hartzea. Azalaren, ilearen eta 
begien kolorea aztertuta, bakoitzari 
ongi gelditzen zaizkion koloreak lor-
tzen dira kolorimetria azterketa bat 
eginez gero. Tonu horiek izanen dira 
gure hobekien gelditzen zaizkigunak, 
eta, beraz, tonu horietako arropek, 
osagarriek eta makillajeak edertu 
eginen gaituzte. Uste baino garran-
tzitsuagoa da, beraz,  janzterako or-
duan koloreen aukeraketa egokia 
egitea.

Kolorimetria azterketa bat egiteko, 
egokiena adituengana jotzea da, be-

raiek baitira hobekien eginen dutenak. 
Hainbat tonutako oihalak jarrita egi-
ten dira kolorimetria probak, eta  
norberak berehala nabarituko du zein 
diren hobekien gelditzen zaizkion 
tonuak eta koloreak. 

Hala ere, oinarrizko kolorimetria 
bat egin dezakegu etxean.  Horreta-
rako, aski izanen da oihal zati laran-
ja bat eta arrosa bat hartzea, eta iru-
dian agertzen den bezala, lepo azpian 
jartzea. Horretarako garrantzitsua da  
azalean inolako makillajerik ez izatea.  
Kolore laranjak edertzen bazaitu ko-
lore beroak dira hobekien geldituko 
zaizkizunak, kontrara, arrosa bada 
hobekien gelditzen zaizuna, kolore 
hotzak. Urdinetik eratorritako kolo-
reak dira kolore hotzak eta, gorritik 
eta horitik eratorritakoak, aldiz, beroak.

Kontuan hartu, teoria berak balio 
duela ilearen kolorea eta makillajea-
rena erabakitzeko orduan.  

Kolore egokiak 
aukeratzea da gakoa

Udaberri sasoian murgilduta gaude,  
eta segidan ailegatuko da garaia ne-
guko arropak eta oinetakoak armai-
ruan gorde eta udakoak ateratzeko. 
Sasoi bakoitzak dauzka bere modak 
eta aurtengo udaberriko eta udako 
tendentzia nagusiak bildu ditu gehi-
garrian.

Tendentziak arropetan
Iaz bezala aurten ere, sport edo kirol 
estiloko arropa izanen da udako moda 
nagusienetako bat eta leggins estilo-
ko galtzak izanen dira horren adie-
razgarri. Hala ere, kirol estiloko arro-
pa horrekin look eleganteak egiteko 
aukera izanen da. Horrekin batera, 
mozketa asimetrikoak dituzten jan-
tziak eta globo estiloko manga handiak 
ere izanen dira aurtengo tendentzie-
tako batzuk. 

Kakorratzez egindako lanak nagu-
si izanen dira udako denboraldian, 
baita galtza motz-motzak ere. Horiez 
gain, galtzei dagokionez, guztiz osa-
tu gabeko galtzak, hanketako bat 
falta dutenak, ikusten ahalko dira, 
eta bermuda zabalak ere bai.  

Iazko tendentziari eutsi, eta ballet-
core estiloko arropa ere ikusten ahal-
ko da dendetan. Nobedadea ez bada 
ere, oraindik modan segituko dute 
aldakatik behera janzten diren gonek 
eta galtzek. Koloreei dagokionez, 
pastel tonuak ikusten ahalko dira, eta 

bereziki nabarmenduko da hori ko-
lorea. 

Haurrak eroso eta koloretsu
Haurrei dagokionez, aitzineko urtee-
tako tendentziekin segituz, guztiaren 
gainetik erosoak diren arropak izanen 
dira gehien ikusiko ditugunak. Kolo-
reei dagokionez, pastel tonuetako 
arropak gailenduko dira, eta baita  
lur koloreak ere. Gainera, geroz eta 
ohikoagoak dira material  ekologikoz 
eta jasangarriz egindako arropak 
aurkitzea haurrentzat. Materialei, 
dagokionez, kotoia eta lihoa izanen 
dira haurrentzako arropetan gehien 
nabarmenduko direnak. 

Eta oinetakoetan zer? 
Oinetakoei dagokionez, zalantzarik 
gabe gehien ikusiko direnak bailari-
na edo dantzari oinetakoak izanen 
dira, kolore eta testura denetan. Trans-
parentziak dituzten oinetakoak ere 
bogan egonen dira eta baita moka-
sinak ere, kolore eta forma diferen-
tetakoak. Sandalietan, berriz, txan-
kletak izanen dira gehien ikusiko 
ditugunak. Haurren oinetakoei da-
gokionez, arropen gisan, erosotasu-
na izanen da helburua. 

Tendentziak tendentzia, inportan-
teena da  arroparekin eta oinetakoe-
kin eroso eta gustura sentitzea, eta 
beharrezkoa bakarrik erostea. 

Udaberriko eta udako 
tendentzia nagusiak 

